
   No                       			                                                              «         »  «     »   2021 թ.
ԼՈՆԴՈՆՈՒՄ ԱԼԵՔՍԱՆԴՐ ՍՊԵՆԴԻԱՐՅԱՆԻ ԾՆՆԴՅԱՆ 150-ԱՄՅԱԿԻՆ ՆՎԻՐՎԱԾ ՀՈԲԵԼՅԱՆԱԿԱՆ ՀԱՄԵՐԳ-ՑՈՒՑԱՀԱՆԴԵՍԻՆ «Ա. ՍՊԵՆԴԻԱՐՅԱՆԻ ՏՈՒՆ-ԹԱՆԳԱՐԱՆ» ՊՈԱԿ-Ի ՏՆՕՐԵՆ ՄԱՐԻՆԵ ՕԹԱՐՅԱՆԻ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
       Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ Լոնդոնում Ալեքսանդր Սպենդիարյանի ծննդյան 150-ամյակին նվիրված հոբելյանական համերգ-ցուցահանդեսին «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանի մասնակցությունն ապահովելու նպատակով
Հ Ր Ա Մ Ա Յ ՈՒ Մ   Ե Մ

	    1. Հաստատել Լոնդոնում Ալեքսանդր Սպենդիարյանի ծննդյան 150-ամյակին նվիրված հոբելյանական համերգ-ցուցահանդեսին «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանի մասնակցության ծրագիրը` համաձայն հավելվածի: 
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից հատկացնել 514.3 հազար (հինգ հարյուր տասնչորս հազար երեք հարյուր) դրամ՝ 2021 թվականի հոկտեմբերին Լոնդոնում Ալեքսանդր Սպենդիարյանի ծննդյան 150-ամյակին նվիրված հոբելյանական համերգ-ցուցահանդեսին «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանի մասնակցության ծախսերն ապահովելու համար: 
    3. Նախարարության ֆինանսաբյուջետային վարչության պետին՝ 
     1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի   2-րդ կետում նշված գումարը «Ա. Սպենդիարյանի տուն-թանգարան» պետական ոչ առևտրային կազմակերպությանը հատկացնելու մասին պայմանագիրը (այսուհետ` պայմանագիր): 
     2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվության ընդունման և պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
     4. Նախարարության մշակութային ժառանգության և ժողովրդական արհեստների վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ               Ա. Խզմալյանին:                                                                                     

Հավելված
 ՀՀ կրթության, գիտության,
 մշակույթի և սպորտի նախարարի
-------  -------- 2021 թ.
N         հրամանի

ԾՐԱԳԻՐ
Լոնդոնում Ալեքսանդր Սպենդիարյանի ծննդյան 150-ամյակին նվիրված      հոբելյանական համերգ-ցուցահանդեսին «Ա. Սպենդիարյանի տուն-թանգարան»
ՊՈԱԿ-ի տնօրեն Մարինե Օթարյանի մասնակցության ապահովման

	1
	Կազմակերպության անվանում
	«Ա. Սպենդիարյանի տուն-թանգարան» ՊՈԱԿ

	2
	Կազմակերպության գտնվելու վայր
	Ք. Երևան, Նալբանդյան 21

	3
	Ծրագրի անվանում
	Լոնդոնում Ալեքսանդր Սպենդիարյանի ծննդյան 150-ամյակին նվիրված հոբելյանական համերգ-ցուցահանդեսին «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանի մասնակցության ապահովում

	3.1
	Բովանդակություն
	Լոնդոնի հայկական «Քլինգեն երգչախումբը և մշակութային ասոցիացիան» Միացյալ Թագավորությունում ՀՀ դեսպանատան հովանու ներքո կազմակերպում է մեծածավալ համերգ-ցուցահանդես՝ նվիրված Ալեքսանդր Սպենդիարյանի ծննդյան 150-ամյակին: Այն տեղի կունենա Լոնդոնի Քենսինգթոն թագավորական համայնքի Սբ. Քաթբերթ եկեղեցում, 2021 թ.-ի հոկտեմբերի 16-ին, ժամը 19:00-ին: Համերգի մասնակիցները մենակատարներ են՝ Եվրոպայի 10 ազգությունների ներկայացուցիչներ 5 երկրներից, կամերային նվագախումբ և իհարկե Լոնդոնի Քլինգեն Երգչախուբը: Լոնդոնաբնակ հայ անվանի նկարչուհի Լեոնի Փիլարտը (Փիլավջյան) և Աննա Վիրաբյանը ցուցահանդեսով ներկայացնելու են իրենց կտավների շարքը համերգի երգացանկին համապատասխան: Համերգին ներկա են գտնվելու Միացյալ Թագավորության Լորդերի Պալատի և Պառլամենտի ներկայացուցիչներ, մասնակից երաժիշտների ազգությունների՝ Միացյալ Թագավորությունում գործող օտարերկյա առաքելությունների ներկայացուցիչներ՝ դեսպանների մակարդակով, Թագավորական Քենսինգոն և Չելսի համայնքի համայնքապետը, Մշակույթի նախարարության ներկայացուցիչներ և այլ բարձրաստիճան հյուրեր, Միացյալ Թագավորության Հայ համայնքի, բրիտանացի և հայ երաժշտասեր հանրության ներկայացուցիչներ: Միջոցառման շրջանակներում դասախոսությամբ հանդես կգա «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանը:

	3.2
	Նպատակ
	Ծրագրի նպատակն է վերստին գնահատել Ա. Սպենդիարյանի ստեղծագործական ժառանգությունը, հանրահռչակել նրա 150-ամյակին նվիրված միջոցառումները և այդ նպատակով ապահովել «Ա. Սպենդիարյանի տուն-թանգարան» ՊՈԱԿ-ի տնօրեն Մարինե Օթարյանի մասնակցությունը՝ համապատասխան դասախոսությամբ:

	3.3
	Անցկացման ժամկետ
	2021 թ. հոկտեմբերի 12-17-ը ներառյալ

	3.4
	Անցկացման վայր
	ք. Լոնդոն, Միացյալ Թագավորություն

	3.5
	Ակնկալվող արդյունքներ
	Միջազգային հարթակում հայ մեծանուն կոմպոզիտորի ստեղծագործական ժառանգության ներկայացում, հանրահռչակում:
Ակնկալվում է, որ միջոցառումները պատշաճ ճանաչելիություն կհաղորդեն Ա. Սպենդիարյանի տուն-թանգարանի գործունեությանը և մեծանուն կոմպոզիտորի ստեղծագործական ժառանգությանը, կստեղծվի նոր հարթակ շահագրգիռ մշակութային կազմակերպությունների միջև համագործակցության և միջմշակութային հաղորդակցության համար:

	3.6
	Ոչ ֆինանսական ցուցանիշներ
	Ինքնաթիռի տոմս՝ Երևան-Լոնդոն-Երևան՝ 1 անձի համար
Ելքի վիզայի ձևակերպում՝ 1 անձի համար
Փաստաթղթերի ամբողջական փաթեթի պատրաստում, թարգմանություն, ապահովագրություն՝ 1 անձի համար
COVID-I9 phup /SARS-CoV-2 / SARS-
COV (PCR) 2 անգամ՝ 1 անձի համար

